
ABSTRAK 

Kajian rintis eksperimen ini bertujuan melihat kesahan dan memeriksa kebolehpercayaan 
instrument ketahanan diri dan mengkaji kesan Program Webinar SHIELDS ke atas 
ketahanan diri dalam Kalangan pelajar berisiko. Keberkesanan Program Webinar SHIELDS 
diukur dari segi peningkatan ketahanan diri bagi kumpulan rawatan. Kajian eksperimen ini 
dijalankan kepada pelajar berisiko di sebuah sekolah berisiko di daerah Kampar, Perak. 
Pelajar berisiko didefinisikan sebagai individu yang mempunyai tahap yang rendah dari segi 
tahap ketahanan diri. Soal selidik kajian ini mengandungi dua bahagian iaitu maklumat 
demografi pelajar dan soal selidik kajian Skala Ketahanan Diri 25 item (Wagnild & Young, 
1993). Seramai 32 subjek yang memiliki ketahanan diri yang rendah telah dipilih dan 
dibahagikan kepada dua kumpulan iaitu kumpulan rawatan dan kumpulan kawalan. Subjek 
dari kumpulan rawatan telah mengikuti program webinar SHIELDS yang merangkumi 12 
aktiviti secara dalam talian masa 3 hari melalui aplikasi Google Meets. Data kajian dianalisis 
menggunakan perisian IBM SPSS (26) dengan menggunakan melalui analisa diskriptif, 
Analisis faktor penerokaan dan ujian-t dengan aras signifikan 0.5. Hasil Analisa akhir faktor 
penerokaan, sebanyak 12 item perlu disingkirkan dan selebihnya iaitu 13 item dikenalpasti 
sesuai untuk digunakan untuk mengukur ketahanan diri dari pada 25 item keseluruhan. 
Dapatan kajian mendapati kumpulan rawatan yang menerima program webinar SHIELDS 
berkesan dalam meningkatkan pembolehubah terikat ketahanan diri bagi kumpulan rawatan 
berbanding dari kumpuan kawalan. Kajian ini memberi sumbangan kepada Kementerian 
Pendidikan Malaysia (KPM), Agensi Antidadah Kebangsaan (AADK), dan kepada pengkaji lain 
dalam mengaplikasikan program webinar SHIELDS bagi meningkatkan ketahanan diri dalam 
kalangan pelajar berisiko. Sehubungan itu, ia amat berguna bagi membantu meningkatkan 
keperbagaian program pencegahan penyalahgunaan dadah di Malaysia khususnya. 


